
Peter A. Fanconi —
nov president

La regenza ha elegi Peter A. Fan-
coni sco nov president da la Banca
Chantunala Grischuna.

Ina baselgia che va

ed e tar ils povers

Pader Mauro Johri ésexprimi da-
vart papa Francestg e [urden dals
chaputschins.

M (anr/fa) Il tract per operar
da I'Ospidal d’Engiadina Bas-
sa (OEB) chi d’eira gnii fabri-
cha da l'on 1978 es gnii
rimplazza cumplettamaing.
«Quai es stat necessari causa
cha linfrastructura nu vess
bainbod plii correspondiida a
las pretaisas e prescripziuns
d’hozindi», declera il meidi e
directur da'OEB Joachim Kop-
penberg. In sonda passada d’eira
invidada tuot la populaziun da

Nouv tract per 'ospidal a Scuol

la regiun a la festa d’inaugura-
ziun e di da las portas avertas
dal nouv tract d’operaziun.
Preschaint d’eira eir cusglier
guvernativ Christian Rathgeb.
El ha fat tin cumplimaint als re-
spunsabels dal center da sanda
regiunal, dal qual fa part eir
I'OEB. Dal'on 2014 vain sana
il tet dal nouv tract e rendii ac-
cessibel als paziaints.

«Buca decider
ei era decider»

DA SUSI ROTHMUND / ANR

H Varga 200 persunas han dau
suatientscha agl invit dalla
Giuvna combra d’economia
Surselva per s'inscuntrar il
venderdis vargau el hangar dal-
la Swiss Helicopter SA a Tava-
nasa. «Strategias da decider —
Nezegiar schanzas — schazegiar
rescas» ei stau il motto da quei fo-
rum ed igl anteriur skiunz da
cuorsa dil Liechtenstein, Marco
Biichel, il CEO dad Agile Wind
Power SA, Patrick Richter ed il ca-
pitani dalla Swiss, Christoph Flii-
gel, han referiu tier quei tema. Sco
tuts treis referents digl otgavel Fo-
rum Surselva han declarau portan
decisiuns consequenzas, per quel

che decida e savens era per auters.
Ina impurtonta decisiun ei prida
e consequentamein astga ei buca
pli vegnir baghegiau secundas ha-
bitaziuns en Svizra. Che quei fa-
tschenta aunc ditg tuts presents ei
stau da sentir agl ur dil forum.
Bunas ni schliatas decisiuns, viver
ston tuts cullas consequenzas. Ina
decisiun pretenda l'autra e sco
Christoph Fliigel ha declarau ei
era sefutrar da decider decidiu,
numnadamein da buca decider.
Per in bien avegnir dall’economia
en Surselva vegn ei a duvrar egl
avegnir bia curascha e la perseve-
ronza da prender las dretgas deci-
siuns.

Igl anteriur skiunz da cuorsa, Marco Biichel, ei in artist da motivar ed a
caschun dil Forum Surselva ha el puntuau ch’ei drovi pissiun per haver

success.

Preschanta lur lavuors da matura

B (anr/fa) I'l Bogn Engiadina
Scuol han preschanta in govgia
saira quatter maturandas da I'In-
stitut Otalpin a Fran. Madlaina
Gaudenz vaiva tschernii il tema
«gds paralimpics». Sia conscolara
Softe Steller sha dumandada in sia

lavur che chid es in fuond il «<s6m-

mi american». A Seraina Hansel-
mann pigliaiva da buonder scha la
metoda «Brain Gym» funcziuna
insomma e Chantal Mayor ha
presta lavur voluntara i'l Parc na-

ziunal Kriiger ill’Africa dal siid.

Cumbattant engaschau sin plirs camps

DA MARTIN CABALZAR

M El rom d'ina digna festivitad
enramada da producziuns musi-
calas dils undrai ha la regenza
grischuna surdau il Premi da
cultura 2013 dotaus cun 30 000
francs agl engaschau historio-
graf e promotur da lungatg e cul-
tura Martin Bundi. Plinavon ha la
regenza surdau 9 premis da renco-
nuschientscha e¢ 10 premis da
promoziun a persunas ord diffe-
rentas spartas e regiuns. Sco lau-
datur ha Georg Jiger presentau la
lavur multifara da Martin Bundi
sco engaschau historiograf, pro-
motur da lungatg e politicher da
cultura. Sia entira activitad sebasi
sin in fundament scientific fun-
dau, in clar uorden da valurs dallas
qualas igl undrau hagi adina dau
perdetga e quei en plaid ed ovra.
Quei includi «ina strentga etica
protestanta, toleranza enviers las
valurs liberalas e humanas da nos-
sas constituziuns e responsabla-
dad enviers igl ambiernt cultural e
natural». Era las finamiras dil mo-
viment social-religius d’'in Leon-
hard Ragaz seigien stadas per
Bundi, il politicher socialdemo-
crat, ina directiva. La varietad da
temas che Martin Bundi hagi
tractau en varga 100 publicaziuns

Martin Bundi ha astgau retscheiver ord ils mauns da cusseglier guvernativ Martin Jéager il Premi da cultura
2013. La laudaziun ha Georg Jéger teniu.

historicas seigi enorma e tonschi
dall'emprema colonisaziun alpina
sur la republica dallas Treis Ligias
allas constituziuns hodiernas.
Adina hagi Martin Bundi cumbi-
nau sias perscrutaziuns engascha-
das cugl element pedagogic. Sia
lavur historic seigi adina era stada

colligiada cun siu engaschament
public sco promotur da lungatg e
politicher da cultura. Cun vigur e
success eis el s’engaschaus per rin-
forzar il romontsch e quei ton sil
sectur legal, medial e pratic. Igl
undrau seigi perschuadius che mi-
gliurs lingustisticas, culturalas e

socialas ein da contonscher mo
cun cumbat perschuadent ed en-
dinau. Ed en quei connex puntue-
scha Georg Jiger ch’indifferenta-
dad, opportunissem, populissem
postmodern e servilissem seigien
adina stai ina sgarschur per Mar-
tin Bundi.

Il Parc Adula

polarisescha

DA SUSI ROTHMUND / ANR

H Il venderdis sera ha ina de-
batta publica davart il project
Parc Adula giu liug el Center
Sursilvan d’agricultura. Discur-
riu han igl anteriur cusseglier na-
ziunal Sep Cathomas, il pur da bio
Sep Benederg Candinas, il presi-
dent dalla Secziun da catschadurs
Vallatscha, Ursin Venzin, igl an-
teriur president dalla secziun
CAS Piz Terri, Giochen Bearth ed
il professer per turissem datier da
natira e cultura (ZHAW), Stefan
Forster. Ord la debatta annunzia-

da ha ei dau plitost ina discussiun
cun damondas, rispostas ed in-
formaziuns. Las emoziuns ch’il
Parc Adula leventa per propi tier
la populaziun ein stadas da sentir
cu il publicum ha giu la caschun
da tschentar damondas. Ferton
ckils promoturs dil parc naziu-
nal ein digl avis che quel porti
impuls e promovi 'economia ella
zona perifera dil parc paran ils
adversaris d’haver spir temas da
piarder in ton da lur libertad e
patria.

Han buc il fein sil medemadretsch: Il promotur dil parc Sep Cathomas e

Giochen Bearth ch’ei encunter il Parc Adula.

«Betg mo victorias
e medaglias»

DA GION NUTEGN STGIER / ANR

M Blera prominenza tranter las
passa 600 persunas tar la saira
da gala en il center da congress
a Tavau. Tar quella én vegnids
undrads set sportists ed ina
sportista cun il cristal per lur
prestaziuns extraordinarias. La
Notg da sport internaziunala ¢ en
il decurs dals davos 11 onns avan-
zada tar ina occurrenza populara
da hum ¢ pum. Er qllCSt onn han
numerusas  persunalitads  dal
sport, da la politica e da I'econo-
mia chattd la via en il Grischun. Il

pled da bainvegni ha tegni 7arzi-
sius Caviezel, da preschent land-
amma da Tavau. Tar il sport sajan
betg mo victorias e medaglias da
gronda impurtanza, mabain er la
cuminanza e la vita sociala sajan
dus ulteriurs aspects fitg impur-
tants, ha accentud il Lumnezian.
Lintenziun principala, sper 'onu-
rificaziun da sportistas e sportists
dalaNotgda sportinternaziunala,
¢ da sustegnair la fundaziun
«Wings for Life» che sustegna la
perscrutaziun da paraplegia.

Tarzisius Caviezel (dretg) surdat il cristal a Sean Simpson, il trenader da

I'equipa da hockey svizra.

MAD

«Quei che vegn empermess sto era vegnir teniu!»

DA SUSI ROTHMUND / ANR

M La sala dil Center Sursilvan d'agri-
cultura a Mustér ei s’emplenida ladi-
namein il venderdis sera e buca tuts
interessai han giu plaz per assister al-
la discussiun publica davart il Parc
Adula. Il project dil parc naziunal il pli
grond polarisescha ed aunc ditg buca
tuts che vivessen suenter la realisa-
ziun el parc ein perschuadi dalla caus-
sa. Lavur da perschuasiun ei in dils
gronds pensums da Stefano Quarenghi, il
directur dil project Parc Adula e siu
team. Tier quella saudan era las discus-
siuns ed informaziuns publicas che han
liug treis ga ad onn ellas regiuns. Plina-
von vegn tarmess quater ga ad onn ina
broschura cullas informaziuns actualas
davart il project en mintga casada dallas
20 vischnauncas pertuccadas. «Nossa la-
vur ei da mussar alla populaziun tgei ch’il
parc porta, sche nus vegnin da perschua-
der eis ei bien, sche buc stuein nus accep-
tar quei», ha Stefano Quarenghi declarau
en in discuors cun I'anr. Sco el ha con-
statau seigi I'acceptanza pil project Parc
Adula bia pli gronda dalla vart tessinesa,
mo era el Mesauc, ed ella Val dil Rein.
Silla damonda daco che quei seigi aschia
ha el rispundiu ch’ei havevi era dabia
sceptichers en quellas regiuns. Sco ella
Cadi hagien ei declarau tgei ch'il parc
porti e che las leschas actualas ella zona
perifera valien era vinavon schei detti in
parc. Leu vali quei che seigi uss, era per
la catscha. Ils sceptichers hagien encu-
retg il discuors e communablamein ha-
gien ins tschercau soluziuns. «Quei
creian ils sceptichers buc, gnanc sche jeu
muossel ner sin alv la risposta dil cussegl
federal», ha Stefano Quarenghi declarau.
Il problem seigi la munconza da fidonza.

Igl interess pil project Parc Adula e las consequenzas da quel ei fetg gronds.

Tochen la votaziun il 2015 vegn il project Parc Adula aunc a divider pulitamein ils meinis

Han priu part dalla debatta publica davart il Parc Adula: Stefan Forster, Sep Benedetg Candinas, Ursin Venzin, Otmar Seiler, Sep Cathomas e Giochen Bearth (da sen.).

El giavischi che quels che hagien temas e
dubis s'informeschien meglier ed enque-
rien la discussiun.

Dubis e temas

Igl anteriur cusseglier naziunal Sep Ca-
thomas, il pur da bio Sep Benedetg Can-
dinas, il president dalla Secziun da ca-
tschadurs Vallatscha Ursin Venzin, igl
anteriur president dalla secziun CAS Piz
Terri Giochen Bearth ed il professer per
turissem datier da natira e cultura
(ZHAW) Stefan Forster han discurriu da
lur speronzas, dubis e temas en connex
cul project Parc Adula. Ursin Venzin ei

in da quels che crei buca tut quei che
vegn empermess. Ins ha saviu leger quels
dis en La Quotidiana ch’il Parc Adula
porti praticamein neginas ulteriuras re-
stricziuns per la catscha. «Quei creiel jeu
buc», ha il giuven catschadur puntuau e
declarau quei culla tema ch'ei vegni
suenter bia dapli glieud ella zona cir-
cumdonta. Quels mondien dapertut
anavon e spuentien las selvaschinas che
scappien lu ella zona da coc. Conse-
quentamein sappi quei haver fetg gron-
da influenza silla catscha. Stefan Forster
ha empruau da prender quella tema cun
declarar ch'il turissem moderau seigi la
finamira e che la canalisaziun dils visit-
aders seigi in grond tema. Ursin Venzin
giavischa explicaziuns claras e capeivlas
per mintgin. La charta dueigi esser li-
gionta: «Quei che vegn empermess sto
era vegnir teniul» Sco risposta ha el sur-
vegniu ch’ei detti gia leschas che valien
per tuts, dasperas detti ei la charta che
vegni fixada en entelgientscha cullas vi-
schnauncas. Quei seigi cumparegliabel
cun contracts ¢ quella charta vali allura
per diesch onns. Da Sep Cathomas ha il
moderatur Otmar Seiler vuliu saver sche
nov vitgs daventien cul Parc Adula mu-
seums. Da gliez avis ei igl anteriur cus-
seglier naziunal denton tuttavia buc. El
fa plitost quitaus ch’ils vitgs daventien
museums senza il parc e senza las schan-
zas pil svilup economic che quel porti.

«Sche nus fagein nuot vegnin nus buca
da frenar la depopulaziun.»

Tgi che di A sto era dir B

Ord il publicum ei vegniu beinenqual
damonda e biars han fatg paleis lur dubis
e meinis. Resalvas han sco ei para ora-
vontut ils catschadurs, rimnabulius, ca-
vacristallas, alpinists, viandonts ed aschia
vinavon. Per els eis ei in pulit disavantatg
da stuer star sin las rutas marcadas. Pils
cavacristallas vegn ei denton a dar in re-
glament special. Giochen Bearth ha detg
clar e bein siu meini: «Per mei eis ei buc
ina situaziun da win win, il Parc Adula
porta memia bia disavantatgs.» El fa part
dalla gruppa da lavur per «mobilitad e
sendas» e manegia che turas guidadas sei-
gi buca quei ci’igl alpinist liber giavischi.
«Jeu garanteschel che la natira vegn aunc
en 20 onns ad esser intacta, cun ni senza
Parc Adulay, ha igl anteriur president dil
CAS Piz Terri puntuau. El ha fatg attents
il publicum ch’ei vegni fatg reclama pil
parc sco motor per 'economia, mo en
emprema lingia seigi la finamira d’in
parc bein il schurmetg dalla natira. Gio-
chen Bearth ha declarau ckils helicop-
ters astgien era cul parc survir vinavon al-
las camonas. «La finamira dad in parc ei
autra, ins vegn ad encurir alternativas e
reducir ils sgols, ei vegn a dar in process
e sch’ins di A ston ins era dir B», ha el re-
lativau. Sep Benedetg Candinas ei d’in

auter meini, el selegrass da viver en in
parc e manegia era da saver profitar da
quel. Sch'ins anflassi alternativas per
transportar la rauba tier las camonas fussi
quei gie ina plivalur per la regiun. Suen-
ter la discussiun al podi ha Stefano Qua-
renghi detg all'anr ch’el capeschi buca
daco che Giochen Bearth seigi vegnius
cugl exempel dils helicopters. La camona
dil Terri sesanfli sils cunfins e buc ella zo-
na da coc. Giochen Bearth ha confirmau
che quei seigi aschia, denton pér dacuort
e gnanc aunc segir. El ha mussau la brev
dil directur dil Parc Adula che declara
che la camona dil Terri vegni prida ord
la zona da coc. Sco Giochen Bearth ha
declarau hagien ei decidiu quei perquei
ch’el fetschi encunter, mo ei fussi bein era
stau pusseivel da decider quei avon la ra-
dunonza generala dil CAS Piz Terri. En
cass che la camona Terri duei restar ella
zona da coc stuessi la secziun prender po-
siziun tochen la fin digl onn. Giochen
Bearth ei digl avis ch'ils responsabels dil
parc seigien empau sut squetsch ussa, sil-
la fin digl onn sto il cuntegn per las char-
tas numnadamein esser sin meisa. Tenor
Stefano Quarenghi duei il sboz per la
charta esser avon maun 'emprema me-
sadad dal'auter onn, la versiun definitiva
la secunda mesadad dil 2014. Quella
vegni repartida 'entschatta dil 2015 allas
vischnauncas e per la mesadad dil 2015
seigi la votaziun planisada.

B MUSTER

(anr/sr) Dumengia proxima, ils 24 da
november 2013 organisescha I'Uniun
da dunnas Mustér sil plaz scola e sil
plaz avon halla Cons la fiera da Nadal.
27 exposituras ed expositurs presen-
tan lur products a partir dalla 11.00 en-
tochen las 19.00. Ultra da products re-
giunals e dil Tessin vegn presentau lavurs
d’artisanadi e bialas decoraziuns d’ad-
vent. Biars hosps dalla fiera da Nadal a
Mustér gaudan quella caschun per s'en-
tupar e dar ina paterlada cun enconu-
schents. Tgei ei pli bi che prender tut em-
pau pli pacific duront il temps avon Na-
dal. Per che quei gartegi vegn purschiu
sin plirs stans differentas bunas maglias
e bubrondas encunter fom e seit. Tut te-
nor gust sa vegnir gudiu ina savurusa li-
giongia barsada giu dil gril, in raclette,
maruns, crépes, punch, caffe ed aschia
vinavon. Per quels che han bugen empau
pli cauld e cumadeivel vegn arranschau
ella halla Cons in’ustria nua ch’ei vegn
denter auter purschiu ina suppa da carn.

Fiera da Nadal

Dallas 13.00—17.00 han ils affons la
pusseivladad da zambergiar ina decora-
ziun d’advent ed entagliar ravas. Allas
17.30 san els far part dil til cun las ravas
entagliadas.

Mintgamai allas 13.30/14.30 ed allas
15.30 vegn raquintau cuortas historias
d’advent en biblioteca. Il recav va uonn
agl «aunghel da Nadal». Igl «aunghel da
Nadal» vegn organisaus dall’'Uniun da
dunnas cantunala (KFG). Famiglias ed
affons en pitgiras che vivan el Grischun
san inoltrar ina damonda per sustegn agl
aunghel. Quei sa per exempel esser il gia-
visch per resti cauld, per in velo d’affons
ni era il giavisch per sustener la finanzia-
ziun dalla scola da musica ed aschia vi-
navon. La figura gronda digl aunghel —
nua chei sa vegnir deponiu in scret cul
giavisch — ei pustada a Cuera duront il
temps d’advent e dus aunghels pli pigns
ein sin viadi el cantun Grischun. In da
quels ei exponius uonn alla fiera da Na-

dal.

217 exposituras ed
expositurs presen-
tan lur products
alla fiera da Nadal
a Mustér. MAD

